
Біршөмішті экскаваторлар 

1.Жалпы мәлімет 

2. Тағайындалуы мен жіктеу 

3. Экскаваторларды есептеу 

4. Экскаваторлардың өнімділігі 

 

Бір шөмішті экскаваторлар топырақты қазуға, оны жинауға және белгілі 

қашықтыққа орын ауыстыруға арналған [5,6,7,8]. 

 

 
 

1 – платформа; 2 – бұрылыс шеңбері; 3 – жүріс жабдығы; 4- жебе;  

5 – тұтқа; 6 – шөміш; 7 – күш жабдығы; 8, 9, 10, 11, 12 – жұмыс 

механизмдері экскаватор 

3.15-сурет – Тік күрегі бар бір шөмішті экскаватор сұлбасы 

 

 
 

1 – платформа; 2 – бұрылыс шеңбері; 3 – жүріс жабдығы; 4- жебе;  



5 – тұтқа; 6 – шөміш; 7 – күш жабдығы; 8, 9, 10, 12 –  гидроцилиндрлер; 

11 – шығармалы тіректер 

3.16-сурет – Кері күрегі бар бір шөмішті экскаватор сұлбасы 

 

Экскаваторлардың негізгі жұмыс органы шөміш болып табылады. 

Шөміштерді үш негізгі түрге бөледі: тік күрек шөміші, кері күрек шөміші, 

драглайн шөміші. 

Бір шөмішті экскаваторлардың жұмыс циклі келесі операциялардан 

тұрады: топырақты қазу және оны шөмішке жинау, шөмішті жүксіздеуге бұру, 

шөмішті жүксіздеу және босаған шөмішті қайтадан забойға бұру. 

 

 
 

а - тік күрек шөміші; б - кері күрек шөміші; в - драглайн шөміші;  

1 – шөміш корпусы; 2 – кескіш тістер; 3 – кескіш жиек; 4 – шөміш 

аспасының элементтері 

           3.17-сурет – Экскаваторлар шөміштерінің негізгі типтерінің 

сұлбалары 

 

Бір шөмішті экскаваторларды келесі сипаттары бойынша жіктеледі: 

- мақсаты бойынша: 

а) құрылыстық (шөміш сыйымдылығы q=до 2,5м3); 

б) карьерлік (q=2,5 - 8 м3); 

в) аршымалы (q=8 - 53 м3); 

г) адымдайтын (q=6 - 50 м3 жебенің үлкен шықпасы); 

д) арнайы; 

- жүріс жабдығының типі бойынша: 

а) шынжыр табанды; 

б) пневмодоңғалақты; 

в) арнайы шассиі бар; 

- жұмыс жабдығымен келтіру типі бойынша:   

а) механикалық; 

б) гидравликалық; 

в) телескопиялық; 

- ауыспалы аспалы жабдық типі бойынша:   

а) тік күрек (топырақты таған деңгейінен жоғары қазады); 

б) кері күрек (топырақты таған деңгейінен төмен қазады); 



в) драглайн; 

г) грейфер; 

д) кран жабдығы. 

 

 

3.4.2 Құрылымдық және пайдалану параметрлерінің есебі  

 

Бір шөмішті экскаватордың басты параметрі шөміш сыйымдылығы болып 

табылады. 

Негізгі параметрлер мыналар:   

1) шөміш ені 

 

                            bк= 1,1 √𝑞
3

,  м,                                   (3.104) 

 

мұндағы q – шөміш сыйымдылығы, м3, 

2) шөміш ұзындығы 

 

lк = (1,15-1,2) √𝑞
3

, м,                              (3.105) 

 

3)  экскаватор салмағы 

 

           Gэ = (22-30) q, т,                                  (3.106) 

 

4) ең үлкен қазу биіктігі (тік күрек үшін) 

 

          Нв.к = (2,6-3,0) √𝐺э
3

, м,                         (3.107) 

 

мұндағы Gэ - экскаватор салмағы, т, 

5) ең үлкен қазу тереңдігі 

         Нв.к = (1,8-2,2) √𝐺э
3

, м,                                (3.108) 

    

6) ең үлкен қазу радиусы 

 

         Rк = (2,6-2,8) √𝐺э
3

, м,                               (3.109) 

 

7) жүксіздендірудің ең үлкен радиусы 

 

         Rв = (2,3-2,4) √𝐺э
3

, м,                               (3.110) 

 

8) топырақтың кесілетін қабатының орташа қалыңдығы  

 

         hср = q·kн/(bк· Нв.к kразр), м,                                 (3.111) 

 



мұндағы q – шөміш сыйымдылығы,м3; 

          kн – толтыру коэффициенті, kн = (0,8 - 1,2) қабылданады; 

          bк – шөміш ені, м; 

         Нв.к – қазудың ең үлкен биіктігі, м; 

         kразр – топырақты қопсыту коэффициенті  kразр = (1,1 - 1,35) 

қабылданады. 

9) Жұмыс жабдығы параметрі 

а) жебе ұзындығы  

 

lс = 2,44 3
ýG , м, ·                                  (3.112) 

 

б) тұтқа ұзындығы  

 

lр = 1,5 3
ýG , м, ·                                  (3.113) 

 

10) қазуға кедергі күштерін құраушылар   

а) қазуға кедергі күштерін жанама құраушылар   

 

           Рк = kк·hср.·bк, Н,                                  (3.114) 
 

мұндағы kк – топырақтың қазуға меншікті кедергісі, Н/м2, 

        hср – кесілетін қабатының орташа қалыңдығы, м, 

        bк – шөміштің ені, м. 

б) қазуға кедергі күштерін нормаль құраушылар   
  

           Рн = ψ· Рк, Н,                                  (3.115) 
 

мұндағы ψ - пропорционалдық коэффициенті, былай қабылданады қазу 

басында ψ = (0,2-0,3), қазу соңында ψ = (0,4-0,5). 

 

3.4.3 Жұмыс мүшесімен басқару гидроцилиндріндегі күштердің есебі  

 

Гидравликалық экскаваторларды есептеу гидравликалық жүйе 

элементтерін: гидроцилиндрлерді, гидросорғыларды және т.б. таңдауға алып 

келеді: 

 
 



3.18-сурет - Гидравликалық экскаватордың есептік сұлбасы 

Жұмыс жабдығы гидроцилиндрлеріндегі күшті анықтаймыз. Есептеу 

кезінде гидроцилиндрлер бірізді жұмыс істеу, яғни алдымен жебе 

гидроцилиндрі, сосын тұтқа гидроцилиндрі, сосын шөміш гидроцилиндрінің 

жұмыс істеу шарты қабылданады.   

Шөміш гидроцилиндрін анықтаймыз 

 

 
3.19-сурет – Есептік сұлба 

 

Ок нүктесіне, шөміштің айналуына қатысты жүйе тепе-теңдігі теңдеуін 

құрастырамыз. 

 

∑M = 0, 

 

      Рк·rк + Gк.г·rк.г + (Gц.к/2)·rц.к = Рц.к·Aк,                (3.116) 

 

мұндағы Рк – қазуға кедергі күштерін жанама құраушылар, Н; 

          Gк.г, Gц.к - топырағы бар шөміштің сәйкес салмағы және шөміш 

гидроцилиндрінің салмағы, Н;  

         rк, rк.г rц.к, Aк – сәйкес күштердің иіндері, м; 

Gк.г·rк.г + (Gц.к./2)·rц.к өрнегі тұрақты күштердің моменті деп аталады және  

∑qi·ri өрнегіне ауыстырамыз, яғни 

 

    Gк.г·rк.г + (Gц.к/2)·rц.к = ∑qi·ri.                       (3.117) 

 

Гидроцилиндрде күшті анықтаймыз 

 

      Рц.к = (Рк·rк +∑qi·ri)/ Aк, Н.                         (3.118) 

 

Тұтқа гидроцилиндрінде күшті анықтаймыз. 



 

 
3.20-сурет – Есептік сұлба 

 

Жүйенің тепе-теңдік теңдеуін Ор тұтқаның бұрылу нүктесіне қатысты 

құрастырамыз. 

 

∑M = 0, 
 

Рк·rк + Gк.г·rк.г + Gц.к·rц.к + (Gц.р/2)·rц.р + Gр·rр = Рц.р·Aр,          (3.119) 
 

мұндағы Рк - қазуға кедергі күштерін жанама құраушылар, Н; 

          Gк.г, Gц.к, Gр, Gц.р - топырағы бар шөміштің сәйкес салмағы және 

шөміш гидроцилиндрінің салмағы, тұтқа салмағы және тұтқа   

гидроцилиндрінің салмағы, Н; 

          rк, rк.г., rц.к , rр , rц.р, Aк – сәйкес күштер иіні, м. 

Гидроцилиндрдегі күшті анықтаймыз 
 

                Рц.р = (Рк·rк +∑qi·ri)/ Aр, Н.                               (3.120) 
 

Жебе гидроцилиндрінде күшті анықтаймыз. 
 

 
 

3.21-сурет – Есептік сұлба 

Ось жебенің бұрылу нүктесіне қатысты жүйе тепе-теңдігі теңдеуін 

құрастырамыз  



 

∑M = 0, 

 

Рк·rк + Gк.г·rк.г. + Gц.к·rц.к + Gц.р/2·rц.р + Gр·rр + 

+ (Gц.с/2)·rц.с + Gс·rс = Рц.с·Aс,                       (3.121) 

 

мұндағы Рк - қазуға кедергі күшін жанама құраушылар, Н; 

          Gк.г, Gц.к, Gр, Gц.р, Gс, Gц.с - топырағы бар шөміштің сәйкес салмағы 

және шөміш гидроцилиндрінің салмағы, тұтқа салмағы және тұтқа 

гидроцилиндрінің салмағы, жебе салмағы және жебе гидроци-линдрінің 

салмағы; 

          rк, rк.г, rц.к, rр, rц.р, Aк, rс, rц.с - сәйкес күштердің иіндері, м. 

Гидроцилиндрдегі күшті анықтаймыз     

 

Рц.с = (Рк·rк +∑qi·ri)/ Aс, Н.                          (3.122) 

 

Алынған Рц.с, Рц..р, Рц.к мәндер бойынша экскаватордың жұмыс жабдығын 

басқарудың стандартты гидроцилиндрлерін таңдаймыз. 

Экскаватор гидрожүйесінде жұмыс сұйықтығының қысымын анықтаймыз. 

 

 
 

3.22-сурет - Гидроцилиндрдің есептік сұлбасы 

 

Гидроцилиндр штогінің қозғалыс тепе-теңдігінің теңдеуінің 

құрастырамыз. 

 

Pж·Sп = Рт.п + Рт.ш + Рс + Pц,                             (3.123) 

 

мұндағы Pж - гидрожүйедегі қажетті қысым, МПа; 

          Sп - қуыс поршенінің ауданы, м2; 

          Рт.п - поршень үйкелісіне кедергі күші, Н; 

          Рт.ш - штоктың кедергі күші, Н; 

          Рс - төгуге кедергі күші, Н; 

          Pц - гидроцилиндр штогындағы күші, Н. 

Гидрожүйедегі қажетті қысым 

 

Pж = (Рт.п + Рт.ш + Рс + Pц)/ Sп, МПа.                    (3.124) 

 



Экскаватор гидросорғылары тудыратын қысымды анықтаймыз 

 

  Рн = Pж + ΔΡл + ΔΡм, МПа,                         (3.125) 

 

мұндағы Pж - гидрожүйедегі қажетті қысым, мПа; 

          ΔΡл - құбыр ұзындығы бойынша сұйықтық қысымының шығыны, 

мПа; 

         ΔΡм - қысымның жергілікті шығыны, мПа. 

Сұйықтықтың талап етілген шығынын анықтаймыз 

 

        Qн = vш·Sш(п), м
3/с,                               (3.126) 

 

мұндағы vш – гидроцилиндр штогының орын ауыстыру жылдамдығы, м/с; 

          Sш(п) – штоктық немесе поршеньдік қуыстың көлденең қимасының 

ауданы, м2. 

Рн, Qн мәндері бойынша гидросорғыны және гидрожабдықтың негізгі 

элементтерін таңдаймыз. 

Бір шөмішті экскаватордың өнімділігі 

 

П = 3600·q·kн /Tц·kразр, м
3/сағ,                         (3.127)  

 

мұндағы q – шөміш сыйымдылығы, м3;  

          kн – шөмішті толтыру коэффициенті, kн = (0,8 - 1,2) қабылданады; 

          kразр – топырақты қопсыту коэффициенті, kразр = (1,1 - 1,35) 

қабылданады; 

          Tц – цикл уақыты, экскаватордың техникалық сипаттамасынан 

алынады, с. 

Өзін-өзі тексеруге арналған сұрақтар 

 

1. Біршөмішті экскаватордың тағайындалуы. 

2. Біршөмішті экскаватордың негізгі құрылғысы. 

3. Біршөмішті экскваторды есептеу. 

 


